
SINTESIS DAN PENCIRIAN ELEKTROKIMIA KATOD LiCoO, DENGAN
GRAFIT ATAU GRAFIN ANOD UNTUK BATERI AKUES LITIUM YANG

BOLEH DICAS SEMULA

ABSTRAK

Bateri akues litium yang boleh dicas semula kini mendapat perhatian kerana kos
pengeluaran yang lebih rendah dan keselamatan penyimpanan tenaga yang lebih baik.
Bahan katod dengan pemilihan parameter sintesis yang sesuai merupakan salah satu
faktor yang akan menghasilkan sifat bahan yang baik dan pada masa yang sama turut
membantu dalam mencapai prestasi elektrokimia yang lebih baik. Dalam kajian ini,
kesan masa pengacauan dan masa sonikasi dikaji dalam mensintesis LiCoO, melalui
kaedah sol-gel. Keputusan pencirian bahan antara sampel optima pada masa kacau
(30 jam) dan sampel optima pada masa sonikasi (120 minit) menunjukkan sampel
yang disintesis melalui proses sonikasi adalah lebih baik berbanding proses
pengacauan dengan sifat penghabluran yang terbaik dan saiz zarah yang terkecil.
Analisis morfologi menunjukkan taburan saiz zarah adalah dalam julat 0.29 - 0.43
um. Tingkah laku kitaran LiCoO; yang disintesis melalui sonikasi dengan grafin
sebagai anod mempamerkan kestabilan kitaran yang lebih baik, puncak redoks yang
jelas dan beza keupayaan yang kecil (0.13 V). Prestasi bateri LiCoO, menunjukkan
penambahan kapasiti pelepasan khusus (122.43 mAh g* pada 0.5 C) dan
kebolehulangan dalam elektrolit akues. Peningkatan prestasi elektrokimia disokong
oleh analisis impedans. Perbezaan kecil (0.7 ) dalam rintangan pemindahan cas
sebelum dan selepas analisis cas-discas menunjukkan bahawa ion Li* telah tersebar

dengan baik semasa proses interkalasi/nyah-interkalasi.

